
送薛據之宋州

作者：崔曙

↑ 全唐詩�卷155

無媒嗟一作「悲」失路，有道亦乘流。

客處不堪別，異鄉應共愁。

我生早孤賤，淪落居此州。

風土至今憶，山河皆昔一作「舊」遊。

一從文章事一作「士」，兩京春復秋。

君去問相識，幾人今一作「成」白頭。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

